            Аюулгүй байдал, гадаад бодлогын байнгын хорооны 2002 оны 4-р сарын 16-ны (Мягмар гариг) өдрийн хуралдаан Төрийн ордны А танхимд 14 цаг 30 минутад эхлэв.


Хуралдааныг Байнгын хорооны дарга Д.Лүндээжанцан нээж, ирц, хэлэлцэх асуудлыг танилцуулав.


Хуралдаанд ирвэл зохих 20 гишүүнээс 14 гишүүн ирж, 70.0 хувийн ирцтэй байв. Үүнд:


Чөлөөтэй: Ц.Баасанжав, П.Нямдаваа, С.Оюун, С.Төмөр-Очир, У.Хүрэлсүх

Өвчтэй: Н.Ганбямба

Нэг.Монгол Улс, ОХУ-ын хоорондын улсын хилийг шалгасан дүнгийн тухай УИХ-ын тогтоолын төсөл (анхны хэлэлцүүлэгт)


Хэлэлцэж буй асуудалтай холбогдуулан Гадаад хэргийн яамны Төрийн нарийн бичгийн дарга Б.Ганболд, Эрх зүйн хэлтсийн дарга С.Болд, Хилийн хэлтсийн дарга Д.Баатар, Хилийн тасгийн ажилтан Л.Төмөрбаатар, Хилийн цэргийг удирдах газрын дэд дарга П.Даш, УИХ-ын Тамгын газрын зөвлөх Н.Цогтсайхан, Байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Анхны хэлэлцүүлэгт бэлтгэсэн тухай Байнгын хорооны ажлын хэсгийн танилцуулгыг УИХ-ын гишүүн Д.Базарсад танилцуулав.


Уг танилцуулгатай холбогдуулан УИХ-ын гишүүн Х.Балсандорж, Д.Дэмбэрэлцэрэн, Б.Шаравсамбуу, Р.Гаваа нарын асуусан асуултад УИХ-ын гишүүн Д.Базарсад, ажлын хэсгээс Б.Болд нар хариулт өгөв.


Д.Лүндээжанцан:
-1987-2001 онд гэсэн хугацаагий нь энэ төсөл дээрээ нэмж оруулъя 


Дэмжсэн 100 хувь.


Д.Лүндээжанцан:
-Улсын хилийг шалгасан тухай баримт бичгийг батлах тухай гэсэн хуулийн төслийг энэ байдлаар тогтоол биш, хууль болгож УИХ-ын нэгдсэн хуралдаанд оруулъя 


Дэмжсэн 100 хувь


Улсын Их Хурлын гишүүн Д.Дэмбэрэлцэрэн санал хэлж, Д.Базарсад тайлбар өгөв.


Уг асуудлыг 14 цаг 50 минутад хэлэлцэж дуусав.


Хоёр.Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах хуулийн төсөл /анхны хэлэлцүүлэг/


Уг асуудалтай холбогдуулан Батлан хамгаалахын дэд сайд Ц.Тогтоо, Хилийн цэргийн удирдах газрын дарга П.Сүндэв, ХЦУГ-ын дэд дарга бөгөөд штабын дарга П.Даш, Батлан хамгаалах яамны Стратеги удирдлагын газрын дарга Я.Чойжамц, Хилийн цэргийн удирдах газрын хэлтсийн дарга Д.Баатар, УИХ-ын Тамгын газрын хуулийн зөвлөх С.Магнайсүрэн, Байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Улсын Их Хурлын гишүүн Д.Базарсад анхны хэлэлцүүлэгт оруулж, анхны хэлэлцүүлгээр нь батлая гэсэн горимын санал хэлэв.


Д.Лүндээжанцан: -Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай Монгол Улсын хуулийн төслийг Улсын Их Хурлын нэгдсэн хуралдаанд анхны хэлэлцүүлэгт оруулж бас анхны хэлэлцүүлгээр нь батлая гэсэн горимын саналыг дэмжье.


Дэмжсэн 100 хувь


Уг асуудлыг 14 цаг 55 минутад хэлэлцэж дуусав.


Гурав. Төрөөс хилийн талаар баримтлах бодлогыг батлах тухай УИХ-ын тогтоолын төсөл  /хэлэлцэх эсэх/


Уг асуудалтай холбогдуулан ХЗДХЯ-ны газрын дарга Д.Баярсайхан, ХЦУГ-ын дэд дарга, штабын дарга, генерал П.Даш, Хилийн хэлтсийн дарга Д.Баатар, УИХ-ын Тамгын газрын хуулийн зөвлөх С.Магнайсүрэн, Байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Тогтоолын төслийн талаарх төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулга хийв.


Танилцуулгатай холбогдуулан УИХ-ын гишүүн Р.Гаваа, Д.Дэмбэрэлцэрэн, Х.Балсандорж нарын асуусан асуултад УИХ-ын гишүүн, Хууль зүй, дотоод хэргийн сайд Ц.Нямдорж, ажлын хэсгээс П.Даш нар хариулт өгөв.


Улсын Их Хурлын гишүүн Д.Базарсад, Р.Гаваа, Д.Лүндээжанцан нар санал хэлэв.


Д.Лүндээжанцан:
-Монгол Улсын төрөөс хилийн талаар баримтлах бодлого гэсэн тогтоолын төслийг УИХ-ын хуралдаанд оруулж хэлэлцүүлэх саналыг дэмжье.


Дэмжсэн 12


Татгалзсан 1


Бүгд 13


Д.Лүндээжанцан:
-Улсын Их Хурал хүлээж авсан тохиолдолд ажлын хэсэг байгуулан ажиллуулъя.


Дэмжсэн 100 хувь.


Уг асуудлыг 15 цаг 35 минутад хэлэлцэж дуусав.


Дөрөв.Гүйцэтгэх ажлын тухай хууль /анхны хэлэлцүүлэг/


Байнгын хорооны дарга Д.Лүндээжанцан уг асуудлыг хаалттай хийх эсэх талаар тодруулж, нээлттэй хийхээр тогтов.


Хэлэлцэж буй асуудалтай холбогдуулан ХЗДХЯ-ны газрын дарга Д.Баярсайхан, ХЦУГ-ын дэд дарга, штабын дарга, генерал П.Даш, Хилийн хэлтсийн дарга Д.Баатар, УИХ-ын Тамгын газрын хуулийн зөвлөх С.Магнайсүрэн, Байнгын хорооны референт М.Элбэгдорж нарын бүрэлдэхүүнтэй ажлын хэсэг оролцов.


Анхны хэлэлцүүлэгт бэлтгэсэн тухай Улсын Их Хурлын гишүүн Д.Базарсад танилцуулга хийв.


Уг хуулийн төсөлтэй холбогдуулан Улсын Их Хурлын гишүүн Г.Төртогтох, Р.Гаваа нарын асуусан асуултанд УИХ-ын гишүүн Д.Базарсад хариулт өгөв.


Д.Лүндээжанцан:
-Гүйцэтгэх ажлын тухай хуульд нэмэлт, өөрчлөлт оруулах тухай. 8.6.Хуулиар эрх олгогдоогүй хувь хүн, байгууллага, албан тушаалтан гүйцэтгэх ажил явуулахыг хориглоно гэсэн энэ найруулгаар Их Хурлын хуралдаанд оруулаад анхны хэлэлцүүлгээр нь батлая гэсэн саналыг дэмжье. 


Дэмжсэн 100 хувь.


Хуралдаан 15 цаг 40 минутад дуусав.


ТАНИЛЦСАН:


АЮУЛГҮЙ БАЙДАЛ, ГАДААД


БОДЛОГЫН БАЙНГЫН 


ХОРООНЫ ДАРГА





Д.ЛҮНДЭЭЖАНЦАН

ТОВЧ ТЭМДЭГЛЭЛ ХӨТӨЛСӨН.


ХУРАЛДААНЫ НАРИЙН


БИЧГИЙН ДАРГА





Ц.НАРАНТУЯА

АЮУЛГҮЙ БАЙДАЛ, ГАДААД БОДЛОГЫН БАЙНГЫН
ХОРООНЫ 2002 ОНЫ 4 ДҮГЭЭР САРЫН 16-НЫ
ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Лүндээжанцан:
-Та бүхний өдрийн амгаланг айлтгая. Аюулгүй байдал, гадаад бодлогын байнгын хорооны 2002 оны 4-р сарын 16-ны өдрийн хуралдаанаар дараахь асуудлыг хэлэлцүүлэхээр оруулж байна. Үүнд:


Монгол Улс, ОХУ-ын хоорондын улсын хилийг шалгасан дүнгийн тухай УИХ-ын тогтоолын төсөл (анхны хэлэлцүүлэгт)


Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийн төсөл (анхны хэлэлцүүлэг)


Төрөөс хилийн талаар баримтлах бодлогыг батлах тухай УИХ-ын тогтоолын төсөл

Гүйцэтгэх ажлын тухай хуульд нэмэлт оруулах тухай хуулийн төсөл (анхны хэлэлцүүлэгт)


Бусад асуудал.


Ийм 4 асуудлыг хэлэлцүүлэхээр оруулж байна. Хэлэлцэх асуудлаа батлах уу? За батлая. Эхний 3 асуудлыг нээлттэй явуулбал яасан юм бэ. Гүйцэтгэх ажлын тухай хуульд нэмэлт оруулах тухай хуулийн төслийн анхны хэлэлцүүлгийг хаалттай явуулбал яасан юм бэ гэсэн саналтай байна. Энийг тухайн үед нь шийдье.


Ингээд Монгол Улс, ОХУ-ын хоорондын улсын хилийг шалгасан дүнгийн тухай УИХ-ын тогтоолын төслийн анхны хэлэлцүүлэг явуулъя. Хэлэлцэх эсэх асуудлыг Улсын Их Хурлаас, нэгдсэн хуралдаанаар шийдвэрлэсэн. Өнөөдрийн манай энэ асуудлаар ажлын хэсгийг танилцуулъя. Б.Ганболд-ГХЯ-ны нарийн нарийн бичгийн дарга, С.Болд-ГХЯ-ны Эрх зүйн хэлтсийн дарга, Л.Төмөрбаатар-Хилийн тасгийн дарга гэсэн ийм гурван хүн ГХЯ-наас оролцож байна. П.Даш-Хилийн цэргийн удирдах газрын дэд дарга бөгөөд штабын дарга, Д.Баатар-хилийн хэлтсийн дарга. Ийм хүмүүс оролцож байна.


Эхний хэлэлцүүлэгт бэлтгэсэн тухай Д.Базарсад гишүүн танилцуулга хийчих.


Д.Базарсад:
-УИХ-ын чуулганаар хэлэлцээд хэлэлцэх эсэх асуудал шийдэгдсэн. Энд гол асуудал юун дээр байсан гэхээр анх оруулахдаа 1992 он хүртэл хилийг нааш, цааш хөдөлгөх асуудлыг Монгол Улсын хил шалгахад баримтлах чиглэлийн тухай хуулийн дагуу хөдөлсөн байсан. Ингээд 1993 онд Хилийн хууль батлагдсан юм. Ийм учраас тогтоолоор батлая гээд орж ирсэн. Тэгэхээр манай эрхэм гишүүд Монгол Улсын Үндсэн хуулийн 4-р зүйл, Хилийн тухай хуулийг баримтлаад ингээд хууль гаргах нь зүйтэй гэсэн санал гаргасан.


Ингээд хууль гаргая гэдгээр санал хураагаад асуулт, хариулт нэг их гарахгүй болов уу гэж бодож байна. Тэгээд хуулийн төсөл бол саяхан орж ирсэн, ингээд төслөө танилцуулбал яасан юм бэ гэсэн горимын санал байна.


Д.Лүндээжанцан:
-Хуулийн төсөл хоёр хувилбартай байгаа. Та бүхэнд тараагдсан. Нэгдүгээр хувилбар нь Монгол Улс, ОХУ-ын хоорондын улсын хилийг хамтран шалгасан шалгалтаар хоёр улсын хилийн шугамыг тодорхойлсон дор дурдсан баримт бичгүүдийг баталсугай гээд 4 баримт бичгийг оруулсан. Нэгэнтээ баталж байгаа юм ерөөсөө нэг мөсөн ингээд баталчихвал яасан юм бэ гэж.


Хэрэв жагсаалт, протокол альбом гэж яривал альбом ч гэсэн гол нь хуулин дотроо сууж өгөх ёстой учраас энэний хувьд энэ дээд талын орж ирж байгаа хувилбараа дэмжиж байна. За яахав хэрвээ энийг товч батлах ёстой гэж үзвэл хилийн шугамыг тодорхойлсон Монгол Улс, ОХУ-ын хоорондын улсын хилийн шугамын тодорхойлолт, протокол, хоёр улсын хоорондын улсын хилийг шалгах үед үйлдсэн хилийн тэмдгийн протоколыг баталсугай гэхээр бас зарим нь альбом нь солбицлийн жагсаалт орхигдох гээд байгаа учраас ингээд дээд хувилбар, эхний нэгдүгээр хувилбараар Их Хурлын хуралдаанд оруулж хэлэлцүүлбэл яасан юм бэ гэсэн ийм саналтай байгаа юм.


Ингээд асуулт хариулт явуулъя.


Д.Базарсад:
-Яагаад нэгдүгээр хувилбарыг сонгож байгаа юм бэ гэвэл улсын хилийг хуулиар бататгана гэж байгаа. Энэ баримт бичгүүд бүгдээрээ байж байж хилийн өөрчлөлт бүх зүйлүүд тусч байгаа учраас энэ баримт нэгэнт хуулиар бататгана гэсэн учраас энэ баримт бичгүүдийг бүгдийг нь жагсааж батлах нь зүйтэй. Яагаад гэвэл ерөнхий баталчих юм бол энд нөгөө хил гэдэг агуулгыг бүрэлдэхүүн хэсэг нь байхгүй болж байгаа юм, баримт бичиг нь.


Тийм учраас эхний хувилбараа батлах нь зүйтэй гэсэн санал өгч байгаа юм. Ингэж тайлбарлах байна.


Д.Лүндээжанцан:
-Нэг, хоёр, гурав, дөрөв гээд биччихсэн. Дэлгэрэнгүйгээр нь гэсэн үг шүү дээ. 4 жагсаалтаа. Энэ тараасан дээр бол дор нь байж байна. Асуулт байна уу?


Х.Балсандорж:
-Хууль гаргах гэж байгаа учраас ойлгомжтой л байна л даа. Саяхан энэ хилийн шалгалт явуулсан гэдгээрээ. Магадгүй 20 жилийн дараа, 10 жилийн дараа үзэх юм бол он сарынх нь хувьд тодруулах шаардлага байна уу, үгүй юу. Хэзээ хийсэн шалгалт юм бэ гэдэг талаар. Тийм юм байна уу үгүй юу гэдгийг тодруулж байна л даа.


Өнөөдөр бид ярьж байгаа учраас ойлгомжтой л байна л даа. 20 жилийн дараа энийг үзэх юм бол энэ маань энэ он сараараа, өнөөдрийн он сараараа байх ёстой юу, үгүй бол өөр байх уу гэдэг бас нэг тийм асуудал гарч болно л доо. Тэгэхээр би тэр он сарыг заах шаардлага байгаа юу, үгүй юу. Зүгээр л протокол бичсэн байна, хэдийний протокол юм бүү мэд, альбом хэдийний альбом бүү мэд тийм л байна л даа. Оруулах шаардлага байгаа юу?


Д.Базарсад:
-Он сар болохоор альбомон дээрээ бүгд байгаа. Гарын үсэг энэ чинь нэг өдөр зураагүй, олон өдөр олон дарга солигдож зурсан. Тодорхой хугацаанд миний ч гэсэн зурсан зүйлүүд байгаа. Тэрэнд болохоор бүгд он сар тэрэндээ байгаа учраас заавал энд тэр олон он сарыг тавихгүйгээр батлаад, тэр үзэхээр зурсан он сарууд нь байгаа учраас…

Х.Балсандорж:
-Тэр сольчихсон байвал яахав жишээ нь, яг тэр протокол мөн биш гэдгийг яаж мэдэх вэ? Тэрнийг мөн биш гэдгийг батлах арга байна уу?


Д.Базарсад:
-Энэ бараг байхгүй асуудал л даа. Онолын хувьд тийм юм байж болно. Энийг чинь хэвлэх гэж 10 жил гүрийж байж хэвлээд гарсан. Энийг дахиж хэвлээд өөр болтол хаа ч байсан юм. Хамгийн гол нь байж болох л асуудал.


Д.Лүндээжанцан:
-Бид нарын баталсан хуулийг ч гэсэн сольчихож болно шүү дээ. Бас тэгэхээр бас яриа бий. Тийм учраас энэ утгаар нь ойлгоод л.


Р.Гаваа:
-Шалгасан хугацааг нь заагаад өгвөл

Д.Базарсад:
-Болно, тэгж болно.


Д.Лүндээжанцан:
-1987-2001 онд хийсэн хамтран шалгасан шалгалт тэгж найруулъя. 


Д.Дэмбэрэлцэрэн:
-Би танин мэдэхүйн шинжтэй ганц хоёрхон асуулт асууя гэж бодож байна. Яг жинхэнэ утгаараа хилийн гэрээ гэдэг бол 58, 76 оны гэрээ гэж ойлгож байгаа би хувьдаа. Энэ хоёр гэрээний үндсэн дээр одоо бидний яриад байгаа олон баримт бичгүүд тэр хоёр гэрээг үндэслэсэн л баримт бичиг юм болов уу гэж.


Гэтэл хоёр гэрээ маань нэг нь хойт хилийн баруун хэсгийг,нэг нь зүүн хэсгийг тодорхойлсон ийм хоёр гэрээ байдаг. Нэгдүгээрт, энэ 1958, 1976 оны хоёр гэрээ тухайн үедээ, тухайн үеийнхээ хууль тогтоомжоор батлагдах шаардлагатай байсан уу? Өөрөөр хэлбэл хуучин Ардын Их Хурлаар ч гэдэг юмуу, Ардын Их Хурлын тэргүүлэгчдээр ч гэдэг юмуу? Тийм шаардлага байсан уу үгүй юу? Хэрэв шаардлага байсан бол энэ хоёр гэрээ батлагдсан уу, үгүй юу? гэсэн нэг ийм тодруулах зүйл байна.


Хоёрдугаарт, манай хилийн мэргэжилтнүүд, Гадаад яамны мэргэжилтнүүд 1958, 1976 оны гэрээнүүдийг шинэ Үндсэн хуулийн дагуу одоо өнөөдөр дахин батлах шаардлага байна уу, үгүй юу? гэсэн ийм хоёр асуудалд хариу авмаар байна. Энэнээс болоод Үндсэн хууль, урд талын хоёр гэрээнд эргэж үйлчлэх үү, үгүй юу? Үйлчилбэл ямар хэлбэрээр үйлчлэх вэ гэсэн дараагийн асуулт гарна,тэрнийг би санал дээрээ хэлье.


Д.Базарсад:
-1958, 1976 оны гэрээ бол АИХ-аар батлагдсан. Гэрээ батлагдсан гэрээ байхгүй юу. Энэний дараа яг албан ёсны ийм протоколууд хийгдээд бас альбом гарсан. Энэ чинь дахин редемирикация явагдаад дахин шалгаад шинээр ухаандаа хойт хил чинь хоёр өөр дугаартай, баганатай байлаа шүү дээ. Тэгвэл одоо нэг дугаартай, нэг ижил болгоод,дахин шалгалтаар ингэж тогтсон сүүлийнх нь энэ. Эхнийх нь АИХ-аар батлагдсан. 


С.Болд:
-Шинэ Үндсэн хууль батлагдсаны дагуу урд нь АИХ-аар баталсан хоёр үндсэн гэрээг шинээр дахин батлах хэрэгтэй юу,үгүй юу гэдгээр бидний бодлоор шүү дээ. Энэ төрт ёс, эрх зүйн залгамж ёсоор, урд өмнөх байсан хуулийн дагуу нэгэнт хийчихсэн зүйл. Тэрнийхээ дагуу гадаад оронтой гэрээ хэлэлцээр байгуулаад тэрнийхээ дагуу авсан үүрэг амлалтынхаа дагуу хилээ нэгэнт тогтоогоод шалгаад ингээд явж байгаа үед бидний зүгээс үзэхдээ дахин батлах шаардлагагүй гэж үзэж байгаа юм. Эрх зүй, гэрээ хэлэлцээрийн талаар.


Б.Шаравсамбуу:
-Утгын биш, техникийн чанартай асуулт юм. Хуулийн маань нэр хэтэрхий их нуршуу юм биш үү, 14 үгтэй юм. Бараг доторх агуулгаа бүгдийг нь биччихсэн юм.  Буруу байвал уучлана биз. Товчлоод Улсын хилийг шалгасан баримт бичгийг батлах тухай гээд нэрлэчихвэл болохгүй юу. Дотроо явахаар Монгол Улс, ОХУ-ын хоорондын хилийг хамтран шалгасан гэдэг нь утгандаа байж байна. Би эхний мөрийг бүхэлд нь дараад Улсын хилийг шалгасан баримт бичгийг батлах тухай гэсэн л санал байна л даа.


Д.Базарсад:
-Энэ байж болох л юм байна.


Р.Гаваа:
-Асуулт Х.Жекей бид хоёрынх бараг давхцах байхаа даа. Миний ойлгож байгаагаар бол бид нар түрүүнд 1958, 1976 оны гэрээг АИХ-аар батлаад хуульчилчихсан, хуулиар батлагдсан гэрээнүүд. Одоо бид нар дахиад энэ хууль батлахаар зэрэг урдах хуулиудыг хүчингүй болгох уу? Хуулийг яах вэ? Энэ өмнө нь хуультай юм байна, энэ заавал дахин хууль байх гээд байгаа төсөл орж ирчихээд байна шүү дээ, уг нь анх орж ирэхдээ тогтоол байсан, би тэр тогтоол нь зөв байсан юм биш байгаа гэсэн санаагаар асууж байгаа юм л даа.


Д.Базарсад:
-Ер нь 1962 оноос хойш урд хилийг болохоор 1984 онд дахин шалгасан юм. Энийг болохоор Засгийн газрын хэмжээнд тэгээд л яваад байсан, батлагдаад. Гэтэл 1993 онд Хилийн тухай хууль гараад хилийн өөрчлөлт болгоныг хуулиар батлана гэсэн байгаа. Тэрний дагуу энд өөрчлөлт байгаа учраас хууль гарахаар ингэж тогтож байгаа юм.


Тогтоол оруулахдаа эд нар яасан гэхээр 1992 оноос өмнө хилийн наана цаана байсан  хууль байхад дахиж өөрчлөлт ороогүй учраас тогтоолоор яачихъя гэж байсан. Их Хурлын гишүүд болохоор 1992 он нь яахав, баримт бичиг нь ингээд орж ирж байгаа юм чинь хууль гарах нь зүйтэй гээд тэгээд хилийн тухай хуульд заасны дагуу өөрчлөлт орсон болгоныг хуулиар батлана гэсний дагуу одоо ингээд 1993 оны хуулийн дагуу хуулиа баталж байгаа. Энэ нь логикт зөв болж байгаа юм.


Эд нар анх оруулахдаа юу гэхээр 1993 онд Хилийн хууль гарахаас өмнө 1992 онд нааш, цаанаа болох нь болоод бас хуулийн дагуу болсон шүү дээ тэнд чинь. Хил шалгах чиглэлийн тухай хуулийн дагуу. Болоод ингээд яачихсан юм. Ингээд яахав тогтоолоор яая гэж орж ирсэн байхгүй юу. Тэгээд нэгэнт гишүүд тийм санал гаргасан. Одоо Хилийн хуульд тийм заалт байгаа учраас цаашдаа хилийг хамтран шалгахад 1 л метр хил өөрчлөгдсөн бол хууль гараад л байна. Тийм учраас энд гарцаагүй хууль гарах үндэслэл энэ.


Р.Гаваа:
-Өмнөх хуулиа яахав?


Д.Базарсад:
-Өмнөх хууль байлгүй яахав, байснаараа л явна шүү дээ. Тэр чинь гэрээ баталсан хууль байхгүй юу. Хилийн гэрээ. Өөрөөр хэлбэл ингэж байгаа шүү дээ. Эхлээд би яриад байсан шүү дээ дельмитация байхгүй юу гэрээ гэдэг маань. Уулын оройгоор, тэрний хажуугаар, усны гольдролоор гээд заасан нь гэрээ. Газар дээр нь болохоор протокол. Жишээ нь, 1962 онд болохоор Хятадтай хилийн гэрээ байгуулаад тэрүүгээр тэрүүгээр явна гээд. Газар дээр нь шалгаад 1964 оны протокол гараад ингээд протокол ч яг хилээ хаагуур явахыг нь тодорхойлж байгаа байхгүй юу.


Өөрөөр хэлбэл демерикация нь. Дельмитация нь гэрээ, демерикация нь хууль. Одоо энэ редемерикация байхгүй юу. Редемерикацияг батлахгүй байж, хуучин батлахгүй яваад байсан боловч 1993 оноос хойш хууль гараад өөрчлөлт болгоныг батлах ёстой учраас энэ хуулиар батлагдана. Урдахь хуульд нөлөөлөх юм байхгүй.


Д.Лүндээжанцан:
-Энэ хилийн гэрээ бол ерөнхийгөөсөө тусгай руу л яваад байна шүү дээ. Тийм учраас хилийн гэрээндээ протокол байгуулна. Хилээ шалгасан, 20 жил шалгана гэсэн заалтууд нь чиглэлийг нь заасан. 1992 оны Үндсэн хуулиас өмнө гарсан хэрвээ Монгол Улсын Үндсэн хуулинд тэр байгуулсан гэрээ, олон улсын гэрээ зөрчигдөж байвал бид Үндсэн хуулиа баримталж тэр гэрээг шинэчлэх, өөрчлөх тухай ярина.


Тийм учраас манай ОХУ, БНХАУ-тай байгуулсан манай хилийн гэрээ нь манай Үндсэн хуульд нийцэж байгаа гэж байгаа учраас тэрнийг хуулийн адил хүчинтэй, АИХ-аар батлагдсан гээд ингээд цаашаагаа явж байгаа учраас энийг хууль гаргаад баталгаажуулахад зөрчилдөх юм байхгүй юмаа гэсэн. Тэгээд дээр нь Үндсэн хууль, Хилийн хууль, Хилийг шалгахад эрх олгох тухай гэсэн 3 хуулиа үндэслээд явж байгаа учраас энд хууль эрх зүйн зөрчил байхгүй юмаа гэж ингэж л ойлгогдож байна.


За одоо ингээд асуулт хариултаа тасаллаа. Түрүүний гаргасан саналууд байгаа. Манай гишүүдийн гаргасан. Тэр хоёр хугацаагий нь тэдээс тэдэн онд шалгасан энэ юуг оруулъя, энэ дээр энэ төсөл дээрээ нэмж оруулъя гэсэн саналтай гишүүд гараа өргөнө үү. 1987-2001 онд.


Дэмжсэн 100 хувь.


Тэгвэл Улсын хилийг шалгасан баримт бичгийг батлах тухай гэсэн энэ техникийн юмаа гэж үзээд дор нь агуулга нь байж байгаа учраас аль ч хуулин дээр ингээд нэр өгчихдөг юм чинь энийг заавал санал хураалгах шаардлагагүй хүлээгээд авчихъя. Ингээд Улсын хилийг шалгасан тухай баримт бичгийг батлах тухай гэсэн энэ хуулийн төслийг энэ байдлаар тогтоол биш, хууль болгож УИХ-ын нэгдсэн хуралдаанд оруулъя гэсэн саналтай гишүүд гараа өргөнө үү.


Дэмжсэн 100 хувь


Д.Дэмбэрэлцэрэн:
-Энэ хуулийн байгууллагын практикт хамар хашаа илүү газар булаацалдахаараа ерөөсөө салдаггүй олон жил хэрэлддэг их зовлонтой юмнууд их тохиолддог юм л даа. Тэгэхээр нэг хорооны нутаг дэвсгэр дээр байгаа хамар хашаа илүү тийм маргаан шийдвэрлэхэд газрын зөвшөөрөл гээд энэ газрын албанаас өгсөн баримт бичгүүд, тэрний нэр томъёо агуулгууд ач холбогдолтой байдаг юм шиг байна лээ.


Тэгэхээр иймэрхүү юмтай улсын хилтэй холбогдсон баримт бичгийг зүйрлэж яаж болох вэ. Тэгэхээр энэ дээр нэр томъёоны хувьд бас жаахан шуурхайламгүй санагдаж байна. Баримт бичиг гэдэг бол ямар ч баримт бичиг байж болно. Улсын хил гэдэг бол Монгол Улсын хууль гэдэг утгаараа толгой нь байж байгаа учраас ойлгогдох байх. Гэхдээ энийг ядахдаа Монгол Улсын хил гэдэг тэр санаагий нь бүтнээр нь оруулж энэ баримт бичгийн толгойгий нь ч гэсэн, агуулгыг нь ч гэсэн хэлсэн дээр болов уу даа. Тэгэхээр энэ дээр Үндсэн хуулийн томъёолол, хилийг бататгана гэсэн үгтэй явж байгаа. Энэ  төсөл дээр маань хилийг хамтран шалгасан шалгалтаар хоёр улсын хилийн шугамыг тодорхойлсон гээд байгаа юм.


Шугамыг нь тодорхойлчихоор хилээ бататгаж байна гэж ойлгогдож байгаа бол болох л байх. Тэгэхээр энэ утгаас нь томъёоллыг нь манай Байнгын хороо анхаарвал яасан юм болоо гэсэн бодолтой байна. Монгол Улсын хил гэх юмуу, Монгол Улс, ОХУ-ын хоорондын хил гэх юмуу. Яг хил дээр очоод би мэдэхгүй байна. Монголын хууль тогтоомж бол улс хоорондын хил гэсэн юм ерөөсөө байдаггүй. Үндсэн хуулин дээр ч байхгүй, бусад хуулин дээр ч байхгүй. 


Хууль тогтоомжийнхоо ерөнхий томъёоллыг дагана гэх юм бол Монгол Улсын хил гэсэн л юм яваад байдаг. Хилийн мэргэжилтнүүд мэдэж байгаа биз. Улс хоорондын хил гэдэг тийм юм олон улсын эрх зүйд байдаг юм бол тэрнийгээ барина биз, анхаарч үзэх болов уу гэж би ийм санал хэлж байгаа юм. Ийм хоёр л санал байна. Энэ хуулиа гаргахдаа хоорондын хил гэдэг юмуу, улсын хил гэдэг юмуу, Монгол улсын хил гэдэг юмуу зөв томъёоллыг нь олох хэрэгтэй юм. 


Хилийн шугамыг тодорхойлсон гэдэг юмуу, одоо тэр бататгасан гэсэн санааг ямар нэгэн үгээр орлуулах ч юу байхав, илэрхийлэх боломж байна уу үгүй юу гэдгийг бодолцох хэрэгтэй байхаа. Би арай нуршуу юм болчих болов уу гэж айгаад шууд хэлж чадахгүй байна.


Хилийн шугамыг тодорхойлсон, дор дурдсан баримт бичгүүдийг баталж Монгол Улсын хилийг бататгасугай гэсэн иймэрхүү үгнүүд байж болохгүй юу гэсэн ийм санаа хэлэх гэсэн юм. Томъёоллын л асуудал л даа.


Д.Базарсад:
-Д.Дэмбэрэлцэрэн гишүүний санаа их сонин, зөв санаа байна л даа. Нэгэнт Монгол, Оросын гэдэг баримт бичгийн нэрүүд нь дор орж байгаа учраас дээд талынхыг нь Монгол Улсын хил гээд хийчихэд болно. Бататгасугай гээд хийчихэд Үндсэн хууль баримтлаад болохгүй юм байхгүй. Энэ бол Тамгын газар бичиг хэргийн хувьд хуульчидтайгаа зөвлөөд номоор нь хийчихэд ерөөсөө болохгүй юм байхгүй.


Д.Лүндээжанцан:
-Тэгвэл нэрэн дээрээ ингээд хууль зүйн юу талаас нь… манай Тамгын газар чинь ерөнхий редакц уншдаг, зарим юмнуудыг нааш нь цааш нь болгодог, уг нь манай байнгын хороо энэ нарийн асуудал учраас, энэ жижигхэн нарийн асуудал учраас ингээд яриад байгаа болохоос биш уг нь цэвэр Тамгын газар яг хууль зүйн техник талаас нь утга агуулгыг нь гаргаад ингээд хийх ёстой ийм л асуудал л даа. Ингээд Д.Дэмбэрэлцэрэн гишүүнтэй зөвлөөд бид юугаа оруулаад явъя. Нэгдүгээр асуудлаа дуусгая. Оролцсон та бүхэнд талархалаа илэрхийлье.


Дараагийн асуудал. Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг байгаа.


Уг асуудлаар ажлын хэсэгт Ц.Тогтоо-Батлан хамгаалахын дэд сайд, П.Сүндэв-Хилийн цэргийн удирдах газрын дарга, П.Даш-ХЦУГ-ын дэд дарга бөгөөд штабын дарга, Я.Чойжамц-Батлан хамгаалах яамны Стратеги удирдлагын газрын дарга, Д.Баатар-Хилийн цэргийн удирдах газрын хэлтсийн дарга ийм хүмүүс ажиллаж байгаа.


Улсын Их Хурлын нэгдсэн хуралдаанаар хэлэлцэх асуудлыг шийдвэрлээд хоёр төслийг нэгтгээд ингээд хуулийн байдалд оруулаад төслийг та бүхэнд оруулж ирж тараасан. 3 зүйлтэй. Би энийг уншиж өгөх шаардлагагүй байх гэж бодож байна. Ингээд энэ асуудалтай холбогдуулаад асуулт, хариултандаа оръё. Энэнтэй холбогдуулаад асуух зүйл байна уу?


Д.Базарсад:
-Байнгын хороон дээр та бүхэн мэдэж байгаа, Улсын Их Хурал дээр. Тэр битгий хэл анхны хэлэлцүүлгээр батлая гээд бөөн будилсан. Энэ бол проблем байх. Тийм учраас энэ хоёрыг нэгтгээд найруулсан хууль дээр шууд батлах горимын санал оруулж байна.


Д.Лүндээжанцан:-Түрүүнийх дээр ч гэсэн бид анхны хэлэлцүүлгээр батлая гэдгээ, нөгөө шалгасан дүнгийн тухай юман дээрээ ч гэсэн оруулж өгье. Энэ дээр оруулж өгье гэсэн горимын санал гарч байна шүү дээ. Өөр саналгүй бол Иргэний цэргийн үүргийн болон цэргийн албан хаагчийн эрх зүйн байдлын тухай хуульд нэмэлт, өөрчлөлт оруулах тухай Монгол Улсын хуулийн төслийг Улсын Их Хурлын нэгдсэн хуралдаанд анхны хэлэлцүүлэгт оруулж бас анхны хэлэлцүүлгээр нь батлая гэсэн горимын саналтай гишүүд гараа өргөнө үү.


Дэмжсэн 100 хувь


Энэ асуудал дууслаа.


Төрөөс хилийн талаар баримтлах бодлого хэлэлцэх эсэх асуудал байгаа. Монгол Улсын Засгийн газраас 2002 оны 4-р сарын 1-ний өдөр өргөн мэдүүлсэн Төрөөс хилийн талаар баримтлах бодлогыг батлах тухай УИХ-ын тогтоолын төслийг хэлэлцэж эхлэе. Энүүгээр хэлэлцэх эсэх асуудлыг хэлэлцэх юм. Ингээд Хууль зүй, дотоод хэргийн сайд Ц.Нямдорж хууль санаачлагчийн төлөөлж оролцож байна. 


Мөн ажлын хэсэгт Д.Баярсайхан-ХЗДХЯ-ны газрын дарга, П.Даш-ХЦУГ-ын дэд дарга, штабын дарга, генерал, Д.Баатар-Хилийн хэлтсийн дарга ийм хүмүүс оролцож байна. Харамсалтай нь Ц.Нямдорж сайд ирж яваа. Манай хорооны гишүүн бас давхар.


Эрчим хүчний зээлийн гэрээ гээд ХБНГУ-ын Сэргээн босголтын банктай байгуулах гэрээ байгаа юм. Тэгэхээр Эдийн засгийн байнгын хороо маргааш хэлэлцэнэ, маргааш хэлэлцэнгүүт нь манайх орой цуглаж төсөвтэй хамтарч, ингээд маргааш нэг хуралдах асуудал гараад байгаа юм. Материал нь тарчихсан. Тэгэхээр 22-ноос Ерөнхий сайд ХБНГУ-д айлчлана, энэ айлчлалын үеэр зурагдана. Ингээд хугацаа дөхүүлж оруулдаг, барьдаг холбоотой асуудлыг би Аюулгүйн зөвлөлийн хурал дээр анхааруулж барьж тэмдэглүүлээд ингээд яасан.


Их хугацаагий нь шахах юм байна шүү дээ. Тэгээд одоо 3 байнгын хороо дамждаг. Тийм учраас маргааш бид нар ярилцаж байгаад тэр бол Төсвийн хороо, Эдийн засгийн хороо хоёр хөдөлсний дараагаар шууд манайх залгах ийм шаардлага гарчихаад байгаа учраас. Ирэх 1 дэх өдөр айлчлал эхлэх юм байна. Энэ дээр бид Засгийн газартайгаа бас дэмжлэг үзүүлэхгүй бол бас том асуудал болчихсон ийм учиртай гэдгийг хэлье.


Ингээд Ц.Нямдорж сайд орж ирлээ. Танд их баярлалаа. Таныг 10 минут хүлээлээ.Ингээд та танилцуулгаа хийнэ үү.


Ц.Нямдорж:
-Уг баримт бичгийг холбогдох газрын оролцоотойгоор боловсруулж Засгийн газрын хуралдаанаар хэлэлцүүлж улмаар УИХ-д өргөн мэдүүлж байна.


Энэ баримт бичгийн нийтлэг үндэслэл хилийн талаар баримтлах бодлогын үндсэн чиглэл, хилийн талаарх баримтлах бодлогыг хэрэгжүүлэх чиглэл гэсэн 3 үндсэн хэсгээс бүрэлдэж байгаа. Нийтлэг үндэслэлд төрөөс хилийн талаар баримтлах бодлогыг хэрэгжүүлэх явцад баримтлах зарчмууд, хэрэгжүүлэх болон хяналт тавих байгууллага зэргийг тусгасан. Үндсэн чиглэлд улсын хилийг хамгаалах болон хил орчмын нутаг дэвсгэрийн аюулгүй байдлыг хангах талаар болон механизмыг боловсронгуй болгох, хил хамгаалах байгууллагын бүтэц, үйл ажиллагааны талаар баримтлах чиглэлийг тодорхойлсон.


Хэрэгжүүлэх чиглэлд энэ баримт бичгийг хэрэгжүүлэх арга замын чиглэлийг тогтоосон ийм баримт бичгийг өргөн мэдүүлж байна. Ер нь цаашдаа улсын хил хамгаалалтын ажлыг мэргэжлийн чиглэл рүү нь явуулъя гэсэн ийм ерөнхий бодлогыг барьж байгаа. УИХ-аас хил хамгаалах байгууллагын бие даасан байдлыг хангах талаар удаа дараа шийдвэр гаргаж,тэрнийг хэрэгжүүлэх ажлыг бид зохион байгуулж байна.


Нэг ийм бодлогын чанартай баримт бичиг болчихоод бичигтэй болоод төрийн талаас энэ баримт бичгийнхээ хүрээнд цаашдаа энэ хил хамгаалах байгууллагыг мэргэжлийн тал руу нь хандуулж улмаар орон нутагтай уялдуулах ийм одоогийн нөхцөл байдалд таарсан систем болгох шаардлага тулгарч байгаа учраас Их Хурлаас гарах шийдвэрийн төслийг боловсруулсан юм. Энэ асуудлыг хэлэлцэж өгөхийг хүсье. Баярлалаа.


Д.Лүндээжанцан:
-Ингээд асуулт, хариултандаа оръё.


Р.Гаваа:
-Хилийн тухай бодлого дотор нэг ийм асуудлууд туссан байх ёстой гээд танилцуулган дотор байж байна. Улсын хил хамгаалалтын үндэс нь хил хамгаалах байгууллага боловч Хилийн тухай хуулиар хил хамгаалалтанд оролцох үүрэгтэй төрийн захиргааны төв байгууллага, түүний харьяа газар, аймаг сумын Засаг дарга, түүний Тамгын газар, иргэд хил хамгаалалтын эрх ашигт нийцсэн үүрэг, чиглэл өгөх, үйл ажиллагааг нь уялдан зохицуулах эрх хил хамгаалах байгууллагад олгогдоогүй, энэ чиглэлийн зохицуулалт хийх байгууллага байхгүй гэсэн байгаа юм.


Тэгэхээр тэр зохицуулалт хийдэг байгууллага нь хаана байхаар буй болж байгаа юм бэ, эсвэл энд ярьж байгаа хилийн алба гэдэг үгэнд багтааж байна уу? Эсвэл өөр юманд байна уу? Энийг би олж харахгүй байгаа юм. Тэр нь хаанаа орсон юм бол?


Дараа нь энэ баримтлах бодлогын 3-р зүйл, 10-р зүйл хоёр зөрчилдөөд байгаа юм биш байгаа даа. Би унших хэрэггүй болов уу. Юу ч гэсэн эргээд харчих. Би тэгж буруу ойлгоод байна уу, зөв ойлгож байна уу? гэдэг дээр хариулт авах гэсэн санаатай юм.


Хил хамгаалах албаны ажлын онцлог нөхцөл байдлыг харгалзаж тусгай нөхцлийн хангамж, нэмэгдлийн хэмжээг Засгийн газар тогтооно гэж энд ороод явах юм. Энэ үнэн юмуу? эсвэл заавал тэнд байх ёстой арга хэмжээ юу? Ер нь хил хамгаалахад шаардагдах хүн, хүч хэрэгсэл, техникийг 5 жилээр гаргаж улсын төсөвт тусгуулж байя гэдгийн үндэслэл нь юу юм бэ, 3 байж болоогүй юмуу? Манай Төсвийн байгууллагын удирдлага, санхүүжилтийн хуулиар ч юмуу, бид нар 3 жилээр юм хийгээд явах бололтой юм билээ. Энд 5 болдогийн учир юу юм бэ? гэсэн ийм асуудлууд байна.


П.Даш:
-Уялдан зохицуулах ийм шаардлага зайлшгүй байсан. Ер нь Хилийн тухай хуулиар төрийн захиргааны төв байгууллагууд бүгд үүрэг хүлээсэн. Тэгсэн хэдий боловч энийг Хилийн цэргийн командлагч юмуу, Хилийн цэргийг удирдах газрын дарга шууд хэрэгжүүлээд сайдад үүрэг өгөөд байх ийм боломж байхгүй байгаа юм л даа.


Тийм учраас энэ бодлогын төсөлд 78-р тогтоолоор байгуулсан зөвлөл маягтай тийм зөвлөл байж ажиллавал болох юмуу гэсэн ийм санаа оруулсан юм. Энэ дээр Засгийн газар дээр ороод энэ хасагдсан юм. Уг нь 7-р зүйлд нь Засгийн газрын дэргэд тийм Хилийн зөвлөл байгуулж ажиллуулна гэсэн байсан юм. Тэгээд энийг Засгийн газар хариуцна гэж 7-р зүйлд нь оруулаад ингээд өөрчилсөн юм. Нийтлэг үндэслэлийн 7-д байгаа.


Уг нь зөвлөл байхаар орж байсан юм. Одоо бол боомтын зөвлөл гэж бий л дээ. Тэрэрхүү маягтай бодож сэтгэж байсан, сүүлд нь энийгээ болиод Засгийн газар хариуцна гэж оруулъя гээд Засгийн газар дээр ингэж өөрчилсөн юм.


3; 5 гэдгийг би алины 3; 5 хоёрыг хоорондоо зөрчилдөөд байна гэж?


Р.Гаваа:
-Үндсэн чиглэлийн 3; 5


П.Даш:
-Улсын хил хамгаалалтанд зөвхөн хил хамгаалах чиг үүрэг бүхий мэргэжлийн байгууллага оролцоно гэж. Хил хамгаалах байгууллагаа болохоор зэрэг тийм мэргэжлийн байна гэсэн санаагаар энд хэлж байсан юм. Тэгэхдээ энэ иргэд, орон нутгийн байгууллагууд, төрийн захиргааны байгууллагуудын оролцооны талаар тэртээ тэргүй хуулийн 38-40-р зүйлд тодорхой заачихсан байж байгаа. Тэрнийг оролцуулна гэдгийг.


3-р зүйл нь болохоор энийгээ тийм мэргэжлийн байлгана гэсэн санааг хэлээд байгаа юм.


Р.Гаваа:
-Үндсэн чиглэлийн 3 дахь, 5 дахь хэсэг, зөвхөн хил хамгаалах байгууллага оролцоно гэчихээд ард нь ард иргэдийг оролцуулна гэсэн байгаа шүү. Тэгэхээр зөрчилдөх юм болов уу гэж бодож байна.


П.Даш:
-Энэ чиг үүрэг бүхий энэ байгууллагаа мэргэжлийн байлгана гэсэн ийм санаагаар энд оруулсан юм. 5 жил гэдгийг заавал яг 5 жилээр байх хэрэгтэй гэж үзэхгүй байгаа л даа. 3 жилээр гэж тогтоно уу, 4 жилээр гэж тогтоно уу, энийг бид нар заавал төдөн жилээр гэж яахгүй байгаа. Байх шаардлагатай гэж ингэж үзэхгүй байгаа. Ямар ч гэсэн энийг урьдчилан харж тодорхой хугацаагаар урьдчилан харж энийг шийдсэн байх шаардлагатай гэдэг үүднээс л 5 жилээр гэж тавьсан юм.


Д.Дэмбэрэлцэрэн:
-Би шууд төслөөс ойлгохгүй байгаа зүйлүүдээ ойлгож авахын тулд туслалцаа авах журмаар асуух гэж байна. Төслийн 2-р зүйл дээр хилийн талаар баримтлах бодлого нь хүний эрх, эрх чөлөө шударга ёсыг дээдлэх, улс гүрний тусгаар тогтнол, бүрэн эрхт болон нутаг дэвсгэрийн бүрэн бүтэн байдал, хилийн халдашгүй дархан байдлыг харилцан адил тэгш хүндэтгэх гэх мэтээр цаашаа явж байгаа юм. 


Энэ харилцан адил тэгш хүндэтгэх гэсэн үг тэр хүний эрх, эрх чөлөө шударга ёсыг дээдлэх, тусгаар тогтнол, нутаг дэвсгэрийн бүрэн бүтэн байдал, хилийн халдашгүй дархан байдлыг хангахтай адилхан утгатай гэсэн санаа байна уу? Өөр санаа байна уу? энийг сайн ойлгохгүй байна. Энийг нэг тодруулж өгөөч.


Хоёрдугаарт, Р.Гаваа генералын асуудалтай давхацчихлаа.


Гуравдугаарт, 8-р зүйл дээр. Хилийн талаар баримтлах бодлого нь гээд явж байгаа. Монгол Улсын хууль тогтоомж, олон улсын гэрээ хэлэлцээрийг үндэслэх бөгөөд залгамж чанартай баримт бичиг мөн гэж. Тэгэхээр энэ бодлого гэдэг чинь баримт бичиг болж залгамж  чанартай байх нь уу, бодлого нь залгамж чанартай байх юмуу, баримт бичиг нь залгамж чанартай байх юмуу? хэл ярианы асуудал юм даа.


2 дахь хэсгийн 2 гэж байна. Хил хамгаалалтын бодлого, үйл ажиллагааны тэргүүлэх чиглэл болгон хилийн талаар суурь судалгаа, эрдэм шинжилгээний ажлыг өргөжүүлж, хил судлалын салбар шинжлэх ухааныг хөгжүүлнэ гэж. Хил хамгаалалтын бодлого үйл ажиллагааны тэргүүлэх чиглэл нь эрдэм шинжилгээний ажил байх нь гэж би ойлгоод байгаа юм. Эрдэм шинжилгээ хил судлалынх ч гэдэг юмуу. Хилийн талаарх судалгаа, эрдэм шинжилгээний ажлыг сайн хийгээд байх юм бол хилээ их сайн хамгаалах юм байна гэж ойлгож болох уу? Тэргүүлэх чиглэл гэж байгаа учраас.


Доошоо яваад зорчигч тээврийн хэрэгслийг улсын хилээр нэвтрүүлэх үйл ажиллагааг олон улсын түвшинд ойртуулна гээд энэ ямар утгатай үг вэ? Энэ ордны зам их өндөр хөгжчихсөн, өдөрт хэдэн зуун машин гарч байдаг,тэр тоон талаас нь хэлж байна уу? нэвтрүүлэх үйл ажиллагааг зохион байгуулах, нэвтэрч байгаа явцад хяналт тавих ажиллагааг хэлж байна уу? ойлгогдохгүй байна. Хэрэв тоон талаас нь бид нар хэлэх юм бол бид нар их сайн зам тавьж олон машин оруулж гаргах л ийм юм ойлгогдох гээд би өөрөө буруу ойлгож байж магадгүй.


Энэ хэдэн асуултанд хариулаад өгөөчээ. Нэр томъёоны хувьд зарим газар хил орчмын нутаг дэвсгэр, хил орчмын нутаг гээд янз бүрийн байдлаар бичсэн, зарим газар хилийн халдашгүй байдал, зарим газар нь халдашгүй дархан байдал гээд янз бүрийн үг үсэг зөрсөн юмнууд байна лээ, тэрнийг ажлын хэсэг харчихна байхаа.


П.Даш:
-2-р зүйлд энэ бодлогын хүрээнд авч хэрэгжүүлэх арга хэмжээний үндсэн зарчмын авч үзэж байгаа юм л даа. Гэхдээ бид хүний эрх, эрх чөлөө, шударга ёсыг дээдлэнэ, хил хамгаалахдаа, мөн энэ хил хамгаалахтай холбогдолтой бичиг баримт юмнуудыг боловсруулж гаргахдаа ч гэсэн энэ бүх зарчмыг баримтлана. Энэ хүний эрх чөлөө, шударга ёсыг дээдлэнэ гэсэн ийм юм хэлж байгаа юм.


Хилийн халдашгүй дархан байдлыг харилцан адил тэгш хүндэтгэнэ гэж. Энэ хилийн халдашгүй дархан байдлыг хангах асуудлыг ерөөсөө бүх түвшиндээ энэ дээр анхаарч ажиллахаар тусгасан л даа. Энэ бичиг баримтын агуулга тийм байгаа. 


Бодлого нь ерөөсөө залгамж чанартай байхаар энд хэлж өгсөн байгаа. 2-ын 2-ын хувьд найруулгын алдаа байгаа, бид нар сүүлд нь зассан юм байгаа. Хилийн талаар суурь судалгаа, эрдэм шинжилгээний ажлыг хил хамгаалалтын бодлого, үйл ажиллагааны тэргүүлэх чиглэл болгон өргөжүүлж гэж ингэж өөрчилсөн юм. 


Зорчигч тээврийн хэрэгслийг улсын хилээр нэвтрүүлэх үйл ажиллагааг олон улсын түвшинд ойртуулна гэсэн. Энэ болохоор зэрэг энэ ерөөсөө хяналт шалгалтынхаа үйл ажиллагааг л гэсэн үг л дээ. Энэ техник хэрэгсэл юмнуудыг нэвтрүүлбэл, одоогийн байж байгаа түвшин бол нэлээн тийм бүдүүлэг түвшинд бид нар хяналт шалгалт хийж байгаа байхгүй юу. Техник хэрэгсэл багатай, шалган нэвтрүүлэх үйл ажиллагааны хувьд үнэхээр олон улсын түвшинд хүрч чадаагүй ийм хэмжээнд байгаа юм.


Тэгээд энэ техник хэрэгслийн хувьд, аргачлалын хувьд ашиглаж байгаа арга технологийн хувьд энийг л ойртуулъя гэсэн ийм санаа байгаа юм. Энийг тэр санаагий нь харагдтал нь сайн найруулж болно.


Д.Дэмбэрэлцэрэн:
-Ганцхан зүйл нэмээд асуучихъя. Дээр үед энд бол ерөнхий хөрш гүрнүүд гэсэн утгаараа үгнүүд явж л байна. Дээр үед чинь бид нар янз бүрийн баримт бичиг, ялангуяа энэ хилтэй холбоотой баримт бичгүүд ярихдаа хөрш орнуудын ард түмний, найрамдал гэхээ больё гэхэд харилцан ойлголцох явдлыг хангах, энэ талаар тогтсон уламжлалыг хөгжүүлэх, мөнхжүүлэх дээр үед ардын дипломат гэсэн янз бүрийн үгнүүд хэрэглэдэг байсан. Иймэрхүү ялангуяа тэр хил орчмын районууд гэдэг юмуу тийм санаанууд энэ баримт бичигт огт хэрэггүй юу?


П.Даш:
-Энд уг нь байгаа, их товчхоноор орчихсон байгаа. 2-ын 7 дээр байгаа. Төрөөс аж ахуйн нэгж байгууллага, иргэдийн Монгол улсын үндэсний эрх ашигт үл харшлах хилийн харилцааг чөлөөтэй байлгана гэсэн ийм маягаар. Нөгөө талаар улс төр, дипломатын аргыг гол болгоно гээд ингээд хийчихсэн байж байгаа.


Мөн нийтлэг үндэслэлийн 1-ийн 3 дээр байж байгаа. Улсын хилийн халдашгүй дархан байдал, хил орчмын нутгийн аюулгүй байдлыг хангах үйл ажиллагааг шинжлэх ухааны үндэслэлтэй дэвшилтэт технологид үндэслэн орон нутгийн хүн амын дэмжлэг оролцоо, найрамдалт харилцаанд тулгуурлан гээд энийгээ болохоор бид хөрш орныхоо найрамдалт харилцаанд тулгуурлана гэж ингэж ойлгож хэлсэн. Гэх мэтээр хэд хэдэн ийм асуудлууд бий. Орсон байгаа.


Олон улсын гэрээ хэлэлцээрт, байгууллагад нэгдэн орох болон тэдгээрийг хүндэтгэн сахиж, цаашид боловсронгуй болгох гээд хилийн талаар баримтлах бодлогын үндсэн чиглэл гээд ингээд орсон юмнууд бий.


Х.Балсандорж:
-Хоёр асуулт байна. Нэгдүгээрт, бодлого тодорхойлж гаргах шаардлага яг юу байгаа юм бол доо гэдгийг нэг ойлгомжтой хэлж өгөөчээ. Би мэргэжлийн хүн биш учраас сайн мэдэхгүй байж болох юм.


Нөгөө талаасаа бичиг баримтыг харахад хуулийн нэлээд заалтууд орсон байх юм. Нөгөө талаасаа бас намын мөрийн хөтөлбөр ч юм шиг, Засгийн газрын үйл ажиллагааны мөрийн хөтөлбөрт заасан арга хэмжээнүүд туссан байх шиг. Тэгээд ингээд харахаар хэтэрхий ерөнхий ч юм шиг, тэгээд яг ийм бодлого тодорхойлчихоод, дараа нь яг энийгээ хэрэгжиж байна уу, үгүй юу гэдгийг харж үзэх шалгах шалгуур бас дутуу ч байж магадгүй, биелээгүй ч гэж хэлэхэд боломжтой, биелэсэн ч гэж хэлэхэд боломжтой тийм сонин дүгнэлт гарч магадгүй ийм байдалтай байгаа учраас тодруулж байгаа юм.


Зайлшгүй энэ бичиг баримтыг гаргах шаардлага мэдээж байгаа байх, гэхдээ юу байгаа юм болоо гэдэг асуудал. Холбогдох хууль тогтоолуудад асуудал нэлээд суучихсан байгаа,тэр хүрээнд явж болохгүй байсан юм болов уу гэсэн. Хараад байхад энэ бичиг баримт маань хуулиас дээгүүр, юу гэдэг юм, хуулиудын нэгдлийг хангасан зохицуулах тийм үйл ажиллагаатай бичиг баримт юм шиг байгаа юм. Тэгтэл УИХ-ын хууль, тогтоол хоёрын аль чухам шийдвэр нь илүү хүчтэй гэдэг юмуу даа байдаг билээ гэдийг бас бодолцох тал байх шиг.


Хоёрдугаарт, нэгэнт бодлогоо тодорхойлсон учраас энэ бодлогынхоо хүрээнд холбогдох хууль тогтоомжид өөрчлөлт орох юм бий юу? 


Ц.Нямдорж:
-Хууль тогтоомжийг 2004 он хүртэл боловсронгуй болгох үндсэн чиглэлд энэ орчихсон. Засгийн газрын мөрийн хөтөлбөрт та бидний баталсан тэр мөрийн хөтөлбөрт бас ийм баримт бичигтэй байна гэсэн заалт орсны дагуу энийг боловсруулж дууссан юм. Нэг.


Хоёрдугаарт, ер нь бодлогын чанартай баримт бичиг тогтоолын хэлбэрээр баталж ирсэн. Үндэсний аюулгүй байдлын үзэл баримтлал, цэргийн номлол, гадаад бодлогын үндэс гэх мэтийн ийм баримт бичгүүдийг ийм байдлаар баталж ирсэн. Ер нь бодлогын баримт бичгийг батлахдаа гол юмаа суулгаад хайрцаглаж авдаг ийм замаар л явж ирсэн. Тэр дагуу л боловсруулсан баримт бичиг.


Энд жишээ нь мэргэжлийн болгох чиглэлийг баримтлана гэсэн ганцхан өгүүлбэр байгаа. Энэ ерөөсөө  тэр чигтээ цаашдаа хийгдэх том бодлогын суурийг Их Хурал баталж байна гэсэн үг шүү дээ. Хил хамгаалах албаны албан хаагчдыг мэргэшсэн болгох арга хэмжээ авна гээд 3-ын 3 дээр явж байгаа юм. Тэгээд энэ гадаад нөхцөл байдал, дипломатын, олон улсын харилцааны ирээдүйн зарчим гэх мэтийн юмсыг энд суулгаж өгөхийг оролдсон баримт бичиг л дээ.


Түрүүнд Д.Дэмбэрэлцэрэн гишүүн асуугаад өнгөрчихлөө. Хилийн боомтуудыг олон улсын жишигт хүргэх гэж. Тэр нь ухаандаа ер нь энэ сүүлийн жилүүдэд Мянганы замын босоо тэнхлэгийн асуудал байдаг. Энэ чиглэлүүдээр шууд хойноосоо орж ирээд шууд урагшаа гараад явчихдаг ийм тал руу нь явуулна гэсэн үг шүү дээ. Хиагтын боомтыг ноднин жил Оросууд өөрсдөө ашиглалтанд өгчихсөн. Манайх энэ жил,ноднин жилээс эхлээд ажлууд хийгдэж байгаа. 


Үндсэн зориулалт нь хүнийг хэт удаан шалгаж, чирэгдүүлдэгийг болиод, тэгээд ер нь хурдан өнгөрдөг тийм хурдны замын чиглэл, тэрэнд тохирсон хил хамгаалалтын механизмыг бүрдүүлнэ гэх мэтийн ийм юмнууд энд сууж өгснийг хэлье.


Х.Балсандорж:
-Бодлогоо тодорхойлсон учраас холбогдох хууль тогтоомжуудад өөрчлөлт орох уу гэсэн асуулт байна.


Ц.Нямдорж:
-Одоо ойрын үед нэг их юм орохгүй байхаа даа. Практик дээрээ гарсан хуулиудыг баталгаажуулах арга хэмжээний хүрээнд энэ мэргэшүүлэх гэдэг талыг нь барьж ажиллах бодит ажлууд цаашдаа хийгдэх. Одоо энэ сая Их Хурлаас гаргасан шийдвэрийн дагуу хилийн цэргийн гүйцэтгэх албаны зохион байгуулалтынх нь асуудлыг шийдэх саналыг бид боловсруулаад удахгүй Засгийн газарт оруулахаар тооцож байна. Ингээд явчих юм бол цаашдаа энэ байгууллага нэрийг нь өөрчлөх асуудал бид ярьж байгаа.


Хил хамгааллыг удирдах ерөнхий газар билүү, гэх мэтээр аажим аажмаар энэ бодлогын баримт бичгүүд хуулиудад суусан зарчмын үйл ажиллагааг хэрэгжүүлэх чиглэлээр л үйл ажиллагаа явуулна даа.


Д.Лүндээжанцан:
-Өөр асуулттай гишүүд байна уу? Байхгүй бол асуултаа таслая. Ингээд саналдаа оръё.


Д.Базарсад:
-Төрийн хилийн бодлого гэдэг бол манай хоёр хөршид байдаг юм л даа. Орост пограничный политик гээд еще дээр нь болохоор концепция границия гээд ингээд бүр ДУМ-аар баталсан, Ерөнхийлөгчийн зарлигаар баталсан ийм хоёр бичиг баримт байдаг юм байна лээ. Хятад болохоор Төрийн хилийн бодлого гээд нууцын зэрэгтэй, тэгээд Монголтой яаж харьцах вэ хилийн асуудлаар, Оростой яаж харьцах вэ, ер нь Хятад чинь 5-хан оронтой хилтэй шүү дээ. Бусадтай нь тогтоогоогүй байхгүй юу. Тэр бас төрийн бодлогод нь ордог байх.


Тийм учраас Монгол Улсын хувьд хоёр хөрш нууц, ил ийм бодлого гарсан байхад манай хувьд бас ийм бодлого байх ёстой гэдэг үүднээс энэ анх боловсруулагдаж байсан юм. Миний командалж явах үед л ажилласан юм. Тийм учраас энэ яахав сая засвар давхардсан, хил орчмын нутаг дэвсгэр гээд хуульд заасан нэр томъёонуудаа яг таг оруулаад хоёрдмол санаагүй, янзлаад ингээд яавал энэ бололцоотой бичиг баримт болсон гэж үзэж байна.


Ингээд энэ асуудлыг УИХ-ын чуулганд хэлэлцүүлэх саналтай байна.


Р.Гаваа:
-Бодлого байх ёстой юм байх гэдгийг би дэмжиж байгаа хүн. Чухамхүү боловсруулаад өргөн барьсан энэ бичиг баримт тэр бодлогыг бүрэн тодорхойлж байна уу? Манай улсын үндэсний эрх ашигт нийцэж асуудал гарч байгаа юмуу? Энэ чиглэлээр ерөөсөө хил хамгаалалтын асуудлаар манай хил хамгаалалтын байгууллагаас цаашдаа баримтлах тийм алсын хараатай бодлого болгоход санаа нь бүрэн орж байгаа юмуу гэвэл миний хувьд энэ их дутуу юм шиг санагдах юм. Яагаад вэ гэвэл лав л бид нар манай намын мөрийн хөтөлбөрт оруулж, байнга ярьж байгаа юм бол хилээ цэргээр хамгаалдаг, хүйтэн дайны үеийн энэ нэг юмнаас бид нар салах ёстой гэж лав л манай Х.Жекей гишүүн, Х.Жекей хурандаа байнга ярьдаг даа. Тэр бол энэ дотор алга.


Харин ч тэр битгий хэл зөвхөн хил хамгаалалтын мэргэжлийн байгууллагаар гүйцэтгүүлье гээд цэргээр нь байхаар, тэгээд цааш нь би чинь одоо дотроо ойлгохдоо энийг хилээ хамгаалдаг арга нь арай өөр болгох, тэр дундаа иргэдийг тэрэнд татан оролцуулах юмыг нь өргөн болгох гэсэн ийм л ойлголтоор ойлгоод байгаа юм.


Тэгэхгүй бол бидний хуучин сэтгэлгээгээр явсны үр дүнд хилээ аль болохоор хилийн шугам, тэрэнд ойролцоо зурвасуудыг эзэнгүй болгох, тэндээс нь хүн амьтан оруулахгүй байх. Тэнд үйлдвэрлэл үйлчилгээ явагдахгүй болгодог, энэ мэтийн ийм л бодлого бид нар явсны үр дүнд өнөөдөр хил эзгүйрч, хил орчмын нутаг орон маань ард иргэд нь дайжаад төв рүүгээ орчихсон, эзэнгүй болгоод тавьж байгаа шүү дээ.


Тэр бодлого маань тэр юманд тусч гарч ирж чадаж байгаа юмуу? Тийм учраас би энийг цаашдаа цэргээр хамгаалахаа болино гээд арай өөр юм болно гэдэг ийм ойлголттой. Тийм учраас ер нь зэвсэгт хүчнээсээ хөндийрүүлье гэж байгаа юм чинь тэр санаа нь энэ дотор тусч чадсан юмуу гэсэн ийм бодлогуудаар ингээд харахаар энэ бодлогод тийм юм харагдахгүй оргиод байгаа юм. Тийм учраас би энэ бодлого байх нь зүйтэй. Тэр бодлогоо бүрэн боловсруулж оруулж ирвэл яасан юм бэ, дутуу юм биш үү гэсэн ийм сэтгэгдэлтэй байгаагаа хэлмээр байна. Зарим хүмүүстэй би санал солилцоход энэ чинь буцаагаад явуулчих юм бол эргэж орж ирэхгүй алга болчихно, авч хэлэлцээд эндээ засвал яасан юм бэ гэсэн бодолтой байгаа юм байна лээ. Би ямар ч байсан энийг арай нэг тийм бүрэн хэмжээгээр бодлого болоод бидний яриад байгаа, нөгөөдөх мөрийн хөтөлбөрт туссан юм маань тусаагүй юм шиг оргиод, цаашдаа бид нар хилийн талаар баримтлах тэр бодлого гарахгүй байгаа, зүгээр л ер нь хийдэг юмнуудыг энэ дотор хийсэн байгаа болохоор нэг их хол явахгүй бичиг баримт бид нар боловсруулчихав уу. 


Энэ ер нь арай жаахан урт настай байх, амьдрах чадвартай байх ийм боломжийг нь хангасан тийм бичиг баримт болгохоор буцаавал яасан юм бэ гэсэн саналтай байна.


Д.Лүндээжанцан:
-Би гишүүний хувьд нэг юм хэлчих үү? Тэгэхээр энэ бодлого, үндсэн чиглэл,концепц, үзэл баримтлал гаргадаг хороо бол манай хороо, эхлэлийг нь тавьсан л даа. Үндэсний аюулгүй байдлын үзэл баримтлал, гадаад бодлогын үзэл баримтлал, Монгол Улсын цэргийн номлолын үндэс гээд ийм 3 баримт бичиг гаргаад, тэгээд 1992-1996 онд, дараа нь 2000 он хүртэл их олон бодлого, үндсэн чиглэл гарсан.


Хууль тогтоомжийг боловсронгуй болгох чиглэл, хүн амын талаар баримтлах чиглэл, эрүүл мэндийн талаар баримтлах чиглэл. Тэгэхээр Монгол Улсын Үндсэн хуулинд болоод бусад хууль тогтоомжинд энэ бодлого гэдэг үг бол нэлээн сууж өгсөн. Энэний хэрэгжилт, түүнийг хэрэгжилтийг үнэлэх шалгуурууд гээд их олон юмаар шүүмжлэл гардаг нь үнэн. Гэхдээ өнөөдөр бол Монгол Улсын төрөөс хилийн талаар баримтлах бодлогыг гаргах шаардлага байна уу гэвэл байна. Зайлшгүй шаардлага байна.


Өнөөдөр сая Р.Гаваа гишүүн ч цухуйлгаж байна. Өнөөдөр бид энэ хилийн талаар баримтлах бодлогондоо нэлээн их олон талаас нь бодож харах ёстой зүйлүүд байна. Тэгэхээр Р.Гаваа гишүүний гаргаж байгаа санал бол нэг тал нь юм. Одоо иргэдээ татан оролцуулах, эзэнтэй болгох гэж. Тэгвэл Монгол Улс яг энэ хилээ бүгдийг нь эзэнтэй болгоно гэвэл манай хүн ам хүрэлцэхгүй, иргэд хүрэлцэхгүй. 


Тэгэхээр ер нь цаашдаа эзэнтэй байх ёстой газар нь байлгах, нэг хэсэг газар нь эзгүйрэхээс аргагүй болох юм шиг байна. Тэрнийг нь ёстой жинхэнэ мэргэшсэн, техник инженерийн байгууламжуудаар таглаж өгсөн, юу байдаг юм, бүх байдлуудаар хангаж өгөхгүй бол ер нь Монгол Улсад хэдхэн хот суурин гаар л төвлөрч хөгжинө, энэ 2.4 сая хүн бол ердөө 3 хотод л багтана, яг ний нуугүй хэлэхэд.


Тийм учраас цаашдын ирээдүйн чиг хандлага бол манай энэ 8000 гаруй км хилийг бүгдийг нь сайхан тэгш хамгаалчихна гэдэг бол эдийн засгийнхаа хувьд ч тэр, бусад хүн амынхаа хүрэлцээний хувьд ч тэр үнэхээр хүнд проблем юм. Газрын зураг дээр газраа харахад сайхан л даа Монголын газар нутаг бол. Японоос хэд дахин илүү, Францаас хэд дахин илүү. 


Яг амьдрал дээрээ хүрээд ирээд хатуу ширүүн уур амьсгалтай, тэрнийг бүгдийг тэгшхэн, маш сайн хамгаална гэдэг бол хүнд юм. Ийм учраас хүнээр биш, аль болохоор шинжлэх ухаан технологийн ололт, амжилтуудыг ашиглах, хүч хэрэгслийг маш сайжруулах ийм замаар уян хатан байдлаар маш ухаалаг бодлого явуулах шаардлага бидэнд тулгарч байна. Тэгэхээр энэ зүйлүүд энэ дээр яваандаа алсыг харж сууж өгөх ёстой. Ийм учраас би Төрөөс хилийн талаар баримтлах бодлого бол хэлэлцэх нь зүйтэй юм. Их Хурал энэ дээр анхаарлаа төвлөрүүлье. Манай Их Хурлын гишүүд ч гэсэн энэ дээр сая асуулт, хариултын явцад, мөн саналаа хэлсэн манай хоёр гишүүн тал талаас нь үнэтэй саналууд гаргаж байна. 


Тийм учраас Төрөөс хилийн талаар баримтлах бодлогыг хэлэлцэх асуудлыг Их Хуралд оруулъя. Тэгээд гишүүдийнхээ гаргасан их олон саналууд гаргах байх, үнэтэй саналууд. Энэний дараагаар ажлын хэсэг байгуулж ажиллуулъя. Энэ дээр нэлээн сайн ажиллах нь зүйтэй юмаа. 


Эхний хэлэлцүүлэгт орж ирэхэд олон санал гарна гэж бодож байгаа юм. Заримыг нь авах санал гарах байх, авахгүй ч санал гарах байх. Ингээд энийг нь тал талаасаа ярилцаж шүүн тунгаагаад энэ асуудлыг Их Хуралд орж хэлэлцүүлбэл яасан юм бэ гэсэн ийм саналтай байна.


Өөр санал байхгүй бол саналаа хураая. Монгол Улсын төрөөс хилийн талаар баримтлах бодлого гэсэн баримт бичгийг тогтоолын төслийг УИХ-ын хуралдаанд оруулж хэлэлцүүлэх саналтай гишүүд гараа өргөнө үү.


Дэмжсэн 12


Татгалзсан 1


Бүгд 13


Их Хурлаас хэлэлцье гээд шийд гаргасан тохиолдолд 1-р хэлэлцүүлэгт оруулж яах ажлын хэсгийг байгуулъя. Би Х.Жекей гишүүнийг хорооны удирдлагын зүгээс ахлагчаар нь Х.Жекей гишүүнийг, гишүүдэд нь Д.Базарсад, Д.Дэмбэрэлцэрэн, Р.Гаваа гишүүн нарыг манай хорооноос, дээр нь Хилийн цэргийн удирдлага, мэдээж хэрэг хил, Хууль зүй, дотоод хэргийн яамнаас хүн ороод ийм ажлын хэсэг ер нь байгуулж ажиллуулъя. Хэлэлцэнэ гэсэн тохиолдолд шүү дээ. Буцаачихвал тийм юм гарахгүй.


Энийг зарчмын хувьд Байнгын хорооны хуралд оруулж байна. Зарчмыг хүлээж авч дэмжиж байгаа гишүүд гараа өргөнө үү. Ажлын хэсэг байгуулъя гэж байгаа. Дараа нь дахиад л нэг ажлын хэсэг байгуулах гээд хуралдаж байхаар цаг хожихын үүднээс. 

 
Энэ саяны 3 хэлэлцсэн асуудлаараа илтгэгч томилъё. Монгол Улсын хил шалгасан хуулийн төслийн дүгнэлтийг Д.Базарсад гишүүн илтгэгчээр нь, Цэргийн үүргийн хууль болон цэргийн албан хаагчдын эрх зүйн байдлын хуулинд оруулсан нэмэлт, өөрчлөлтийг оруулахаар илтгэгчээр Р.Гаваа гишүүн, сая Төрөөс хилийн талаар баримтлах бодлогыг УИХ-д оруулж хэлэлцүүлэх асуудлаар санал дүгнэлтийн илтгэгчээр Х.Жекей гишүүнийг томилж байна.


Ингээд эхний З асуудлаа дууслаа. Одоо 4 дэх асуудал байна. Энэ гүйцэтгэх ажлын тухай хуульд нэмэлт, өөрчлөлт оруулах тухай асуудал байгаа. Уг асуудлаар хуралдааны процедурыг тохиролцъё. Хаалттай явуулах уу, нээлттэй явуулах уу?


Д.Базарсад:
-Асуулт, хариулт хэлэлцэх эсэх дээр нэлээн дэлгэрэнгүй явсан. Мөн Байнгын хороон дээр их явсан гэсэн. Асуулт, хариулт байхгүй бол Д.Дэмбэрэлцэрэн гишүүний ярьсан санал, С.Дулам, Б.Эрдэнэбилэгт гишүүний саналыг оруулаад нөгөө хүний эрх, эрх чөлөө гэсэн хувилбар оруулчихсан байна. Энэ дээр ярих бол нээлттэй хийж болно. Хэрэв дахиад асуулт явна гэвэл хаалттай хийх болно.


Д.Лүндээжанцан:
-Юу ч гэсэн эхлээд нээлттэй явж байя. Хуучин бол хуулиар эрх олгогдоогүй хувь хүн, байгууллага, албан тушаалтан хүний эрх чөлөөг хөндсөн гүйцэтгэх ажил явуулахыг хориглоно гэсэн ийм хуулийн төсөл санаачилсан байна.


Одоо бол сая гишүүд УИХ-ын нэгдсэн хуралдаан дээр яриад ер нь тэр санаануудыг тусгаад хуулиар эрх олгогдоогүй хувь хүн, байгууллага, албан тушаалтан гүйцэтгэх ажил явуулахыг хориглоно гэж ингэж оруулж байгаа юм л даа.


Д.Базарсад:
-Үнэндээ бол энэ шалгалтын үр дүнгээр болохоор хүний эрх зөрчсөн байдлаар шалгагдсан юм. Тэгээд анх бид хууль санаачлахдаа ингэж оруулсан юм. Засгийн газартай яриад. Гэтэл энэ маань ингээд заачихаар аж ахуйн нэгж, Үндэсний аюулгүй байдалтай холбогдолтой бусад асуудлаар гүйцэтгэх ажил явуулахыг зөвшөөрсөн мэт болчихож байгаа юм.


Энийг Д.Дэмбэрэлцэрэн гишүүн их үндэстэй асууж ярьсан л даа. Тэгэхээр энийг тэрнийг нь аваад гүйцэтгэх ажлыг хориглоно гэхэд яг болж байгаа юм. Яагаад гэвэл гүйцэтгэх ажил гэдэг маань юу гэдэг вэ гэхээр гүйцэтгэх ажлын хууль дээр ингэж тодорхойлсон байгаа. Энэ нууц биш л дээ, энэ хууль шүү дээ. 


Үндэсний аюулгүй байдал, хүний эрх, эрх чөлөөг гэмт халдлагаас хамгаалах зорилгоор төрийн эрх бүхий байгууллагаас ердийн ба тусгай, нууц арга хэрэгсэл ашиглан явуулж байгаа мэдээ, мэдээлэл, баримт бичиг, нотолгоо эрж олох, цуглуулах, шалгах үйл ажиллагааг гүйцэтгэх ажил гэнэ гэж. Өөрөөр хэлбэл Үндэсний аюулгүй байдал гэдэг маань Үндэсний аюулгүй байдлын хуулиар юу юу багтаж байгааг мэдэж байгаа. Ингээд өөрөөр хэлбэл Монгол Улсад гүйцэтгэх ажил явуулахыг ерөөсөө зөвшөөрөгдөөгүй бол хориглоно гэж оруулахад болохоор хүний эрх чөлөөн дээр ч багтаж байгаа юм, олон гишүүдийн ярьж байсан асуудал ч багтаж байгаа юм.


Тэгээд эндээс анх Засгийн газартай ярьсан саналаасаа хувь хүний эрх чөлөө эд нарыг хасаад общий хориглоод заачихъя гэж ингэж орсноороо ямарваа аж ахуйн байгууллагын эсрэг гүйцэтгэх ажил явуулсан, хувь хүнээс явуулсан ч гэсэн эрүүгийн хуульд заасан үндэслэлээр шууд эрүү үүсгэх үндэстэй болж байгаа юмаа гэж.


Д.Лүндээжанцан:
-Асуулттай гишүүн байна уу?


Г.Төртогтох:
-Түрүүн яриа гарахад гол нь  ингэсэн шүү дээ. Хуучин энэ байгууллагууд ажиллаж байсан. Тэгээд ажиллахаа байсан улсууд ч юмуу, тэр улсууд ийм ажил хийгээд байна гэж. Тэгэхээр хуулиар эрх олгогдоогүй хувь хүн гэдэг чинь тэр хүмүүс хуучин ажиллаж байсан тэр юу нь одоо ингээд ажиллаж байхдаа эрхтэй байсан. Одоо ажиллахгүй байгаа учраас эрхгүй болчихлоо гэж ингэж ойлгогдож ингэж явах уу, үгүй юу гэдгийг л асууя.


Д.Базарсад:
-Нууцтай холбоогүй юм байна л даа. Хуучин болохоор энэ гүйцэтгэх ажлын хууль дээр болохоор гүйцэтгэх ажлыг явуулахыг хориглохдоо зөвхөн техник хэрэгсэл ашиглахыг хориглоно гэсэн байгаа. Гэтэл бүх состав бүрэлдэхүүнийг хориглоогүй байхгүй юу. Тийм учраас нөгөө гарсан улсууд чинь явуулах эрх нь яг барихад хэцүү болчихсон байсан юм. Техник хэрэгсэл юу ашиглахыг хориглочихсон болохоос бишээр. Одоо ингэснээрээ болохоор бол олгогдоогүй эрх, гараа л бол тэгээд эрх нь хасагдаж байгаа шүү дээ. Тийм учраас бүгд хамаарагдаж байгаа юм. Ингэж ойлгох хэрэгтэй.


Р.Гаваа:
-Би ч бас анхны формулировка дээр шалтгаан бол ерөөсөө хуучин сүлжээ ашиглаад болохгүй байна. Тэрнийг л хориглох ёстой асуудал яригдсан шүү дээ. Гэтэл томъёолол бол өөр юм явчихаад байгаа байхгүй юу. Гэтэл томъёолол маань үнэн хэрэг дээрээ 8-р зүйлийн 8.1-д байгаа хувь хүн гүйцэтгэх ажил явуулахыг хориглоно гэж ойлгож болох, тэнд нэг таслал тавьчихад л магадгүй энэ 8.6 гэж орж байгаа юмыг арилгачихмаар юм шиг над санагдаад байгаа юм даа. 8.1-ийг та нар эргээд харахгүй юу. Би асуулт ч юмуу, санал ч юмуу ямарч гэсэн…


Д.Базарсад:
-8.1-ийг уншъя л даа. Байгууллага, албан тушаалтан, хувь хүн гүйцэтгэх ажил явуулах аливаа техник хэрэгслийг гүйцэтгэх ажлын зориулалтаар хэрэглэхийг хориглоно.


Р.Гаваа:
-Яг тийм байгаа. Гэтэл энэний ард таслал тавьчих юм бол энэ санаа чинь бүгдээрээ гарчих юм биш үү? Зэрэгцсэн хоёр гишүүн өгүүлбэр болоод явчихна шүү дээ.


Д.Базарсад:
-Үгүй, үгүй, яалаа гэж. Хамгийн гол нь энэ үгэнд байгаа байхгүй юу. Аливаа техник хэрэгслийг гэж. Тэгэхээр энэ болохоор …


Р.Гаваа:
-Энэ дээр бол зөвхөн техник хэрэгсэл ашиглахыг л хорьсон байгаа юм. Гэтэл энэ дээр … би ойлгож байгаа.


Д.Базарсад:
-Аж ахуйн нэгж, албан тушаалтан маш өргөн хүрээгээр, өөрөөр хэлбэл яахав хориглох, тэрнийг агуулгыг оруулна гэж гишүүд заасан шүү дээ. Тийм учраас вообще ерөөсөө зөвшөөрөгдөөгүй албан тушаалтан, байгууллага гүйцэтгэх ажил хийхийг хориглоно гэж заахад бол бүгд хамраад энэ өөрөөр хэлбэл Үндэсний аюулгүй байдалд нийцэж байгаа учраас ингэж оруулж байгаа юм.


Д.Лүндээжанцан:
-Жишээлбэл сая өчигдрийн цуглаан дээр Л.Гүндалай гишүүн хэлсэн байна лээ, хуучин чекистүүдийг хороо хориноор тараан байрлуулж, яаж яаж байгаа гэнэ үү, тэгж. Тэгээд хэлмэгдүүлэлт эхэлж магадгүй байна гэж манай Их Хурлын гишүүн. Тэгэхээр энэ хууль гарна гэдэг чинь бид яаж байна, шинэ манай энэ Их Хурал бол бүр энэ болгоныг тийм юм байхгүй байх, гэхдээ энэ юмыг бүр мөсөн хааж өгч байгаа байхгүй юу. 


Тийм учраас энэ Гүйцэтгэх ажлын тухай хуульд нэмэлт, өөрчлөлт оруулах тухай 8.6. Хуулиар эрх олгогдоогүй хувь хүн, байгууллага, албан тушаалтан гүйцэтгэх ажил явуулахыг хориглоно гэсэн энэ найруулгаар Их Хурлын хуралдаанд оруулъя. Тэгээд 1-р хэлэлцүүлгээр батлуулах саналыг оруулбал яасан юм бэ гэсэн санал байна. За санал хураая.


Дэмжсэн 100 хувь.


Илтгэгчээр П.Жасрай гишүүн. Та бол Тусгай хяналтын дэд хорооны гишүүн учраас. 


Хурал дууслаа. Маргааш үдээс хойш 15.00 цагаас хорооны хуралтай. Зээлийн гэрээг оруулахаас өөр арга байхгүй. Улс орны өмнө тулгарсан асуудал болчихсон учраас.


СОРОНЗОН ХАЛЬСНААС БУУЛГАСАН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

